
конечном итоге ведет к их экономии и сокращению эмиссий в окружающую среду. Поэтому 

необходим строгий контроль за целевым планированием и расходованием экологических 

средств на природоохранные нужды на всех уровнях управления. Для развития 

экономических инструментов охраны окружающей среды требуется совершенствование 

законодательства, в том числе бюджетного и налогового. Механизм финансирования 

природоохранных мероприятий станет действенным только в том случае, если платежи за 

нарушения экологических требований, а также платежи за эмиссии будут целенаправленно 

использоваться для природоохранной деятельности. 

Таким образом, экологический аудит должен занять равноправное положение наряду 

с экологической экспертизой и экологической инспекцией. Главным его преимуществом 

является то, что экологический аудит позволяет без дополнительных финансовых вложений 

усилить управление охраной окружающей природной среды. Поэтому государство 

заинтересовано в развитии экологического аудита и создании соответствующей правовой и 

нормативной базы для его функционирования.  

Қазақстан Республикасының «Мемлекеттік аудит жəне қаржылық бақылау туралы 

заңы » 2015 жылдың 12 қарашасында қабылданды. 

Қазақстан Республикасының мемлекеттік аудит жəне қаржылық бақылау туралы 

заңнамасына сəйкес: 

1.  Қазақстан Республикасының мемлекеттік аудит жəне қаржылық бақылау туралы 

заңнамасы Қазақстан Республикасының Конституциясына негізделеді, осы Заңнан жəне 

Қазақстан Республикасының өзге де нормативтік құқықтық актілерінен тұрады. 

2.  Қазақстан Республикасының мемлекеттік аудит жəне қаржылық бақылау туралы 

заңнамасы Қазақстан Республикасының аумағында орналасқан, сондай-ақ оның аумағынан 

тыс жерлерде əрекет ететін мемлекеттік аудит объектілеріне қолданылады. 

3. Егер Қазақстан Республикасы ратификациялаған халықаралық шартта өзге 

қағидалар белгіленсе, онда халықаралық шарттың қағидалары қолданылады. 

Мемлекеттік аудит – мемлекеттік аудит объектілерінің мемлекеттік жоспарлау жүйесі 

құжаттарында олардың алдына қойылған мақсаттар мен міндеттерге қол жеткізу жөніндегі 

қызметтерін, көрсетілетін мемлекеттік қызметтер, кадрлық, қаржы, табиғи жəне өзге 

ресурстарды басқаруын, сондай-ақ мемлекеттік аудит объектілерінің қызметін жетілдіруге 

бағытталған басқару процестерін оңтайландыру бойынша қабылданатын шараларды 

функционалдық талдау, бағалау жəне тексеру, сондай-ақ қорытындысы бойынша осы 

Заңның 22-бабында көзделген құжаттарды жасай отырып, мемлекеттік орган жəне 

квазимемлекеттік сектор субъектілері қызметінің экномиканың жеке саласының немесе 

мемлекеттік басқару саласының дамуына ықпалын кешенді жəне объективті бағалау. 

Мемлекеттік аудиттің мақсаты тəуекелдерді басқару жүйесі негізінде мемлекеттік 

аудит объектісін басқарудың жəне мемлекеттік қаражатты, мемлекеттің жəне 

квазимемлекеттік сектордың активтерін пайдаланудың тиімділігін арттыру болып табылады. 

Қазақстан Республикасындағы мемлекеттік аудит сыртқы жəне ішкі мемлекеттік 

аудит болып бөлінеді. 

Сыртқы мемлекеттік аудит – халықтың өмір сүру жағдайлары сапасының серпінді 

өсуін жəне елдің ұлттық қауіпсіздігін қамтамасыз ету үшін ұлттық ресурстардың (қаржылық, 

табиғи, өндірістік, еңбек, ақпараттық) тиімді жəне заңды пайдаланылуын бағалау, тексеру. 

Ішкі мемлекеттік аудит – мемлекеттік органның мемлекеттік жоспарлау жүйесі 

құжаттарында көзделген тікелей жəне түпкілікті нəтижелерге қол жеткізуін, қаржылық жəне 

басқарушылық ақпараттың сенімділігі мен дəйектілігін; басқару қызметі мен процестерінің 

тиімділігін, көрсетілетін қызметтердің сапасын, активтердің сақталуын жəне Қазақстан 

Республикасының бюджет жəне өзге де заңнамасының, сондай-ақ мемлекеттің қаржы 

қаражаты мен активтерінің пайдаланылуын регламенттейтін нормативтік құқықтық жəне 

құқықтық актілер талаптарының сақталуын тəуелсіз жəне объективті бағалау, тексеру жəне 

талдау. 

Мемлекеттік аудит мынадай типтерге бөлінеді: 

1) қаржылық есептілік аудиті – аудит объектісінің қаржылық есептілігінің, есепке алу 

жүйесінің жəне қаржылық жағдайының дұрыстығын, негізділігін бағалау; 

2) тиімділік аудиті – аудит объектісінің қызметін үнемділік, өнімділік жəне 

нəтижелілік тұрғысынан бағалау жəне талдау; 

3) сəйкестік аудиті – аудит объектісінің Қазақстан Республикасының бюджет жəне 

өзге заңнамасының, қаржы қаражатын жəне мемлекет активтерін пайдалануды 

регламенттейтін нормативтік жəне құқықтық актілердің талаптарын сақтауын, сондай-ақ 

оның қызметін бағалау, тексеру. 

Қазақстан Республикасындағы мемлекеттік аудит жəне қаржылық бақылау жүйесін 

мемлекеттік реттеуді Қазақстан Республикасының Президенті, Қазақстан Республикасының 

Үкіметі, Есеп комитеті жəне ішкі аудит жөніндегі уəкілетті орган жүзеге асырады. 

Мемлекеттік аудит жəне қаржылық бақылау органдарының жүйесін: 

1) мемлекеттік аудиттің жəне қаржылық бақылаудың жоғары органы болып 

табылатын Есеп комитеті; 

2) облыстардың, республикалық маңызы бар қалалардың, астананың тексеру 

комиссиялары (бұдан əрі – тексеру комиссиялары); 

3) ішкі мемлекеттік аудит жөніндегі уəкілетті орган; 

4) Қазақстан Республикасы Ұлттық Банкінің ішкі аудит қызметін қоспағанда, орталық 

мемлекеттік органдардың, облыстардың, республикалық маңызы бар қалалардың, астананың 

жергілікті атқарушы органдарының ішкі аудит қызметтері; 

5) көзделген штат саны шеңберінде бірінші басшының қалауы бойынша құрылатын 

орталық мемлекеттік органдар ведомстволарының ішкі аудит қызметтері; 

6) штат саны шеңберінде бірінші басшының ұйғаруы бойынша құрылатын, Қазақстан 

Республикасы Ішкі істер министрлігінің ведомстволық бағынысты аумақтық органдарының 

ішкі аудит қызметтері құрайды. 

Тағыда қоса кетсек, Есеп комитеті жəне есеп комиссиялары сыртқы мемлекеттік 

аудиттің жəне қаржылық бақылаудың уəкілетті органдары болып табылады. 

Ішкі аудит жөніндегі уəкілетті орган жəне ішкі аудит қызметтері ішкі мемлекеттік 

аудит жəне қаржылық бақылау органдары болып табылады. 

Ішкі аудит қызметтері дербес заңды тұлғалар болып табылмайды. 

 

Қолданылған сілтемелер тізімі 

1. «Мемлекеттік аудит жəне қаржылық бақылау туралы» Қазақстан Республикасының 

2015 жылғы 12 қарашадағы № 392-V Заңы (2020.01.01. берілген өзгерістер мен 

толықтырулармен) https://online.zakon.kz/m/Document/?doc_id=32286818#pos=1;-

33&sel_link=1004828178 

Қазақстанда 2002 жылдан бері елімізде Денсаулық жылы болып жарияланғанына 18 

жылдай болды. Содан бері еліміздегі денсаулық сақтау саласының даму жəне нығаюы 

қарқынды түрде жүріп жатыр. Денсаулық сақтау саласының даму тарихы Қазақстанның 

бүкіл халық шаруашылығының даму тарихын көрсетеді. Себебі, денсаулық сақтау саласы 

адами фактормен тікелей байланыста болғандықтан əрбір сала оған тəуелді. Республикадағы 

денсаулық сақтау саласы бүгінгі күні қиын жағдайда екені рас. Бюджеттегі емдеу мекемелері 

азаматтарға қолайлы, ақысыз, білікті медициналық жəрдем көрсете алмайды, ал ақылы 

жəрдем алуға жұрттың бəрінің мүмкіндігі жоқ, жаңа жүйе болса əлі жетіліп игерілмеген.  

Осы сынды мəселелерді шешу еліміз бюджеттік бағдарламалар əзірлеген. Бұл кезекте 

мемлекеттік бюджеттің маңызы жоғары.  Мемлекеттік бюджеттің рөлі оның мемлекеттік 

органдар мен əлеуметтік саланы, соның ішінде , денсаулық сақтау саласын  қаржылай 

қамтамасыз ететін қаржылық база ретінде көрініс табады. Мемлекеттік бюджет мемлекеттің 

экономикалық жəне қаржылық саясатын жүзеге асыратын маңызды құрал бола отырып, 

ғылыми-техникалық прогрестің негізгі бағыттарын шешу жəне жалпы ұлттық көлемдегі 

резервтерді құру үшін қажетті ақша қаражаттарын орталықтандыру жүйесін бекітеді. 

Сонымен, мемлекеттік бюджетте шоғырланған ақша қаражаттары мемлекеттің əлеуметтік-

экономикалық саясатын жүзеге асыруға, оның қауіпсіздігі мен қорғанысын қамтамасыз етуге 

бағытталып, бюджеттің көмегімен халық шаруашылығы жəне əлеуметтік-экономикалық 

сипаттағы жалпымемлекеттік жəне жергілікті бағдарламалар жүзеге асырылады.  Соның 

ішінде 2016-2019 жылдарға арналған «Денсаулық» бағдарламасын жүзеге асыру мақсатында 

мемлекеттік бюджеттен 1 969 729 500 мың теңге көлемінде ақшалай қаражат бөлінді.  

«Денсаулық» бағдарламасы еліміздің негізгі мақсаты болып саналатын нысаналы 

индикаторларды , яғни , өмір сүру ұзақтығы ,өлім-жітім,туу көрсеткіші, сапалы 

медициналық көмек сында мəселелерді көтеріп , оның көрсеткіштерін жақсартуға 

бағытталған.  Ендігі бұл мақаланың өзектілігі осы бағдарламаның мақсатты түрде жүзеге 

асырылып, мемлекеттік бюджеттің қаражатының тиімді игерілуін бағалау болып 

табылады[2].  

